
 TXINTXARRI ALDIZKARIA TXINTXARRI.EUS
  

2025-11-21 Ostirala 1.730. ZENBAKIA

Gaurra eta biharra, taula gainean
Zero Settek antolatutako 22. Nazioarteko Akordeoi Jaialdiak instrumentu hori jarri du erdigunean berriz ere / 9

Imanol Lizardi II. 
Bertso Astea antolatu 
dute, euskararekin 
eta bertsolaritzarekin 
dibertitzeko / 3

TXINTXARRI

Jalgunekoentzat 
"indar iturri" izan 
den aniztasuna 
ospatuko dute 
herritarrekin / 5

Hilaren 28, 29 eta 
30ean aurrera 
eramango du 
Aterpeak XI. Pintxo 
Bidea.  / 4

Herriko futbol 
taldeetako Kadete I. 
Mailako ordezkariek 
ligako bigarren itzulia 
hasi dute / 10

Auto eta motor 
klasikoen ehun jabe 
inguru eta are 
herritar gehiago bildu 
dira Andatza plazan / 8

Intza KEko federatu 
zein eskolako 
pilotariek fase eta 
txapelketa berriei 
egingo diete aurre / 11

Udazken festa ospatu dute Zabaleta auzoan. Egin dituzten jarduera ugarien artean, heriotzaren gaia landu dute / 2

Beldurretik, maitasunera



2    ALBISTEA Ostirala 2025-11-21  TXINTXARRI ALDIZKARIA

Lierni Apaolaza Urdanpileta
Auzo elkarteko gela leporaino 
beterik zela Heriotzaz, beldurre-
tik maitasunera bertso saioa 
aurrera eraman zuten. Nere 
Erkiagak aurkeztu zuen ekime-
na eta Amaia Agirre aritu zen 
gai jartzaile lanetan. Bertsotan, 
hiru emakumezko: Ane Labaka, 
Oihana Iguaran eta Maddi Ane 
Txoperena.

Bi ordu inguru iraun zuen 
saioan, heriotza izan zuten hiz-
pide. Erkiagak "bizitza osoari" 
topa egiteko gonbita luzatuz hasi 
zuen emanaldia, hots, "heriotza 
barruan duen bizitzari". Izan ere, 
aulki bakoitzean, bonboi bana 
topatu zuen publikoak. Ardoaren 
ordez, txokolatea erabilita "bizi-
tzaren soka ederra" gogoratu 
zuten; "gure aurretik bizi izan 
ziren, gurekin bizi eta hil zirenak 
eta gure ondoren jaio eta biziko 
direnak", hain zuzen.

Jarraian, heriotzarekiko gizar-
teak duen "eraikitako beldurraz" 
hitz egin zuen Erkiagak, erlijioek 
horretan duten eraginaren buel-
tan. Egun, Elizaren eragina ba-
retu arren, izu horretaz ez omen 
gara guztiz aske. Dena den, no-
labaiteko muga horiek alboratu-
ta, heriotza izan zuten hizpide, 
bertsotan, besteak beste, eutana-
sia, guraso izaterakoan norbera-
ren gurasoen heriotzaren inguruan 
sortutako ezinegona, zaintza 
aringarriak eta hilerriak.

Azken gai horren harira, An-
tzuolako umeekin egindako di-
namika bat ekarri zuen gogora 
aurkezleak, haurrek kokaleku 
hauen ateetan "bihotz handiak" 
ipintzea proposatu baitzuten behin, 
finean, bertan maitatutako per-
tsonak biltzen baitira. Bakarka 
heldu zion gai honi Iguaranek. 
Agirrek ipinitako roletik aritu 
zen, hilerrira bihotz handia jar-

tzera doan forjatzailetik. Hona 
hemen bota zituen bertso batzuk: 
Bihotz handi bat ate artean / Bihotz 
handi eder bat soilik / ta kanda-
dua bihotzan pare / erdian za-
bal-zabalik.

Arratsaldean, festak jarraitu 
zuen. Hasteko, haurrek harriak 
apaindu zituzten. Horretarako, 
errotulagailuak erabili zituzten. 
Ondoren, Porrotxek eta Marimo-
totsek Amaren intxaurrak ipuina 
kontatu zieten, auzoko elkartean. 
Istorioak protagonista ditu Ma-
rimotots eta bere ama. Bertan, 
ama gaixo duelarik, doluaren eta 
heriotzaren inguruan gogoetatzen 
du Marimototsek.

Ipuina amaituta, kalejiran joan 
ziren denak aurten hildako bizi-
lagunen omenez landatutako 
zuhaitzera. Marimototsek triki-
tixa jo zuen, Porrotxek, abestu. 
Bertan, borobilean ipini ziren 
denak, eta aurretiaz apaindutako 

harriak zuhaitzaren inguruan 
jarri zituzten, baina batzuk gorde 
zituzten Bixenta Jauregi, Joxe 
Goikoetxea eta Fede Otaegiren 
senideei oroigarritzat emateko. 
Hildakoen hurkoek mikrofonoa 
hartu eta hainbat hitz esan zituz-
ten euren gertukoak gogoratzeko. 
Hunkigarria eta polita izan zen.

Zigor Iriondo eta Antton Garin 
bertsotan aritu ziren. Era berean, 
Amane Meik gitarraz eta kantuz 
eta Oihana Fuk dantzaz, Agurra 
eskaini zuten. Zabaleta gogotik 
abestu eta dantzatu ostean, sar-
dina jana egin zuten.

Erabat arrakastatsua izan zen 'Heriotzaz, beldurretik maitasunera' bertso saioa. TXINTXARRI

Heriotza ospatu 
dute Zabaletan
Udazken Festa oparo eta koloretsua aurrera eraman dute auzo horretan. Bizilagun  
eta eragile ugarik parte hartu dute: Hil Argi, Borobilean, Heriotza Bizitzatik, Zabaleta  
Auzolan eta Earra! Bertso Eskola. Pirritx eta Porrotx pailazoak ere animatu dira festara

Haur eta gurasoak alaitu zituzten sudurgorriek. TXINTXARRI

Une benetan hunkigarriak bizi izan zituzten festan. TXINTXARRI

Ilundu aurretik abestu eta dantzatu zuten 'Zabaleta' kantua. TXINTXARRI

Sardinak jan zituzten. CARLOS BLANCO

Txintxarri
Haurrentzako emanaldi, argaz-
ki erakusketa, bertso-poteo eta 
sariketa bana antolatu dituzte 
Lasarte-Oriako Udaleko Euska-
ra Zerbitzuak, Ttakun Kultur 
Elkarteak eta Earra! bertso 
eskolak, Imanol Lizardi II. Ber-
tso Astearen barruan, hilaren 
24tik 28ra. "Erakunde eta era-
gileok norabide berean arraun 

egiten dugunean, gure norta-
suna indartzen dugu eta eus-
kararen balioa modu bizi eta 
erakargarrian transmititzea 
lortzen dugu". 

Bertsolaritzan eta euskalgin-
tzan lan eskerga egin zuen Ima-
nol Lizardi herritarraren izena 
daraman egitasmoaren helburu 
nagusia da diziplina horri eman-
dako urteroko espazioa sendotzea. 

Norabide horretan, iaz aste oso-
ko egitaraua antolatu zuten 
aurrenekoz eta "aurrerapauso 
bat" egin dute aurten, "adieraz-
pide horri herritar guztiengana 
hurbiltzeko egin duen apustuan", 
Alkortak jakinarazi duenez. 
"Ekimen parte hartzaile eta ire-
kien bidez euskara naturaltasu-
nez bizitzea nahi dugu, diber-
tsiotik eta sormenetik". 

Lau jarduera egingo dituzte 
hilaren 24tik 28ra, "bertso mun-
dua herritarren eskura jarri eta 
batez ere gazteen artean euskal 
kulturarekiko interesa sustatze-
ko". Bertso Garbitzailea ikuski-
zunarekin irekiko dute progra-
ma: Lehen Hezkuntzako 5. mai-
lako ikasleak, Sasoeta-Zumabu-
rukoak nahiz Garaikoetxea-Lan-
daberrikoak, kultur etxera 
joango dira 15:15ean. Estudian-
teak gerturatu nahi dituzte eus-
karazko inprobisazioaren alo-
rrera. Hiru egun geroago, oste-
gun arratsaldez, Earra! eskola-
ko ikasleek bertso-poteoa egin-
go dute erdigunean barrena, 
18:30ean hasita. Eta hurrengo 
egunean Imanol Lizardi II. Ber-
tsolari Gazteen Sariketa joka-
tuko dute Mirentxun, 18:00etatik 
aurrera. Sei bertsolari gazte 
hauek ariko dira finalean, iazko 
irabazle Hegoi Amabizkaren 
lekukoa nork hartuko: Urko 
Arakistain, Kattalin Arabaolaza 
eta Maddi Lasa (lasarteoriatarra 
da) gipuzkoarrak; Enara Gallas-
tegi eta Ekhi Zuloaga bizkaita-
rrak; eta Jokin Onaindia araba-
rra. Olatz Zuazubiskar izango 
da gai jartzailea; epaimahaiki-
deak, berriz, Unai Muniain eta 
Amaia Otxotorena. 

Lehiaketa horrek fase orokor 
bat izango du eta horretan puntu 
gehien eskuratzen dituzten bi 
bertsolariak buruz buru ariko 
dira. Irabazleak 400 euro, saria 
eta garaikurra jasoko ditu; biga-
rren sailkatuak, berriz, 200 euro 
eta oroigarria. Gainerako partai-
de guztiak ere sarituko dituzte.

Azkenik, bertso astea biribil-
tzeko, argazki erakusketa bat 
jarriko dute Jalgi Kafe Antzokian, 
hilaren 25etik 30era, 10:00etatik 
22:00etara. Aukeratu dituzten 
irudien bidez Imanol Lizardi 
zenaren lana eta bertsolaritzak 

gure herrian utzitako arrastoa 
erakutsiko dute.

"Balio handiko tresna" 
Earra! bertso eskolako ordezka-
ri Joxe Krutz Labakak bertso-
laritzaren garrantzia nabarmen-
du du: "Balio handiko tresna 
hezitzaile eta kulturala da: gaz-
teen artean adierazpena, entzu-
mena eta sormena sustatzen 
ditu". Ildo horretatik, euren 
xedea da bertsoak "bizirik" ja-
rraitzea belaunaldi berriengan: 
"Horretarako, euskara hizkuntza 
hurbil, interesgarri eta erabil-
garri gisa sentitu behar dute".

Labakak eta Alkortak jakina-
razi dute antolatu dituzten eki-
men guztiak "irekiak eta doa-
koak" direla. Hori horrela, la-
sarteoriatar guztiak parte har-
tzera animatu dituzte. 

Earra! bertso eskolako ordezkari Joxe Krutz Labaka eta udaleko Euskara zinegotzi Estitxu Alkorta, kartela erakusten. TXINTXARRI

Berriz errimatuko dituzte 
euskara eta sormena
Hilaren 24tik 28ra aurrera eramango dute Imanol Lizardi II. Bertso Astea. Bertsolaritza 
"balio handiko tresna hezitzaile eta kulturala" dela nabarmendu dute ekimen horren 
antolatzaileek. Euren xedea da "bizirik" jarraitzea, batez ere, belaunaldi berriengan

Hilak 24, astelehena
• 15:15ean, kultur 

etxean, Bertso 
Garbitzailea ikuskizuna, 
LH5. mailako ikasleentzat.

Hilak 27, osteguna
• 18:30ean, erdigunean 

barrena, bertso-poteoa, 
Earra! eskolakoekin.

Hilak 28, ostirala
• 18:00etan, Mirentxun, 

Imanol Lizardi II. Bertsolari 
Gazteen Sariketa.

Hilak 25etik 30era
• 10:00etatik 

22:00etara, Jalgin, 
argazki erakusketa.

Bertso asteko 
egitaraua



4    ALBISTEA Ostirala  2025-11-21  TXINTXARRI ALDIZKARIA

Txintxarri
Aterpea pintxo ederrak kozina-
tzeko asmoz agertu dira aurten-
go XI. Pintxo Bidean parte har-
tuko duten herriko zortzi jate-
txeak. Horiek jateko oraindik 
egun batzuk itxaron beharko 
dituzte herritarrek, baina izan 
da dagoeneko, mokaduak dastatu 
dituenik; Pasai Antxoko Miranda 
76 jatetxeko arduradun Fernando 
Alonso, besteak beste. Arestian 
aipatu moduan, bera izango da 
aurtengo edizioan epaimahai 
profesional gisa arituko den su-
kaldaria.

Semblante Andaluz elkartean 
egin dute ekimenaren aurkezpe-
na eta bertan izan dira merkata-
rien elkarteko ordezkariak, uda-
lekoak, eta nola ez, establezimen-
du parte hartzaileetako ordezka-
riek. Azken horiek, gainera, euren 
mokaduak prestatzen aritu dira 
bertan, aurkezpena egin aurretik. 

Lan horiek amaituta, partaide 
bakoitzak norgehiagokara aur-
keztutako jaki bakoitza plater 
batean dotore zerbitzatu du, eta 

mahai gainean aurkeztu. Horiek 
banan-banan probatu ditu Alon-
sok. 

Dastaketa amaituta, papera eta 
boligrafoa eskuetan hartu ditu 
Alonsok, eta bere iritziak bildu 
ditu bertan. Orri hori gutun azal 
batean sartu ditu. Ekimenaren 
garailea deliberatzerako orduan 
jakingo da nor izan den Alonso-
ren pintxorik gustukoena.

Elkarteak eta herritarrak
Herriko elkarte gastronomikoe-
tako ordezkariak ere agerraldian 
izan dira. Mokaduak probatu eta 
horien gaineko balorazioak egin 
dituzte. Horiekin batera kontuan 
hartuko dituzte ere lasarteoria-
tarrenak. Pintxo bakoitza 3 eu-
rotan salduko dute, eta estable-

zimendu parte hartzaileetan 
mokadua jaten duten herritarrek 
papertxo bat jasoko dute, bertan 
euren balorazioa egiteko. Epai-
mahai profesionalak bezala, ho-
nako parametro hauek hartu 
beharko dituzte kontuan: zaporean 
(% 40); sormena eta originalta-
suna (% 25); aurkezpena (% 15); 
eta, kontsumitutako pintxo ko-
purua (% 20).  Antolatzaileek 
ohartarazi dute berdinketa ger-
tatzen bada, pintxo gehien saldu 
dituen negozioa izango dela ga-
railea.

Bi garaikur
Aterpea merkatarien elkarteko 
ordezkariek gogorarazi dute, 
urtero lez, bi sari banatuko di-
tuztela. Horietako bat jasoko du 
epaimahai profesionalaren ga-
raileak, eta bestea, aldiz, herri-
tarren zein elkarte gastronomi-
koen botoak kontuak hartuta 
irabazle suertatzen denak. Biek 
ala biek marko batean bildutako 
eurek prestatu duten pintxoaren 
argazki bat jasoko dute. 

Semblante Andaluz elkartean aurrera eraman dute XI. Pintxo Bidearen aurkezpen agerraldia. TXINTXARRI

Mokaduz mokadu, bidea, 
goxoena deliberatzeko
Aterpea merkatarien elkarteak XI. Pintxo Bidea iragarri du. Hilaren 28, 29 eta 30ean 
aurrera eramango du, eta informazio horren berri ematearekin batera, ekimen 
horretan parte hartuko duten mokaduen aurkezpen egin du 

"ASKOTARIKO ZAPORE 
ETA KOLORETAKO 
MOKADUAK" 
PRESTATU DITUZTE 
PARTE HARTZAILEEK

TXINTXARRI

Baserriko produktuen saltoki
Behemendi Landa Garapenerako Elkarteak eta Lasarte-Oriako Udalak 
elkarlanean antolatu dute hamaikagarren aldiz, Baserriko Produktuen 
Azoka. Lasarteoriatarrek aukera izan zuten ekoizleei zuzenean orotariko 
gutiziak erosteko hilaren 14an; besteak beste, barazkiak, ogia, eztia eta 
landareak zein loreak. Eguraldia atsegina izan zelarik, jende mordoa 
hurbildu zen enparantzan ipinitako postuetara, bazkalordura arte.

MAITANE REBE

Aurreiritziak eta iritziak

NEURE KABUZ

Gure eguneroko bizitzan, aurreiritziek eta iritziek bidezidor men-
tal gisa funtzionatzen dute, kaltegabeak iruditzen zaizkigunak, 
baina, egiaz, besteekin dugun harremana sakonki eta modu arris-
kutsuan moldatzen dutenak. Aurretiazko baieztapenak dira, in-
tuizioz mozorrotzen ditugunak, gutxitan berrikusten ditugun 
bat-bateko ziurtasunak. Hauek baldintzatzen ohi dute nork mere-
zi duen gure konfiantza, nork sorrarazten digun errezeloa edo nor 
geratzen den automatikoki bazterrean. Ez ahal zaizue iruditzen 
pertsona irekiak, kritikoak edo “kontzienteak” garela uste dugu-
nean hauek erreproduzitzeko dugun naturaltasuna?

Aurreiritziek eztabaida desitxuratzen duen halako iragazki 
emozional baten gisa jokatzen dute. Desberdintasunak mehatxu 
bihurtzen ditugu, desadostasunak akats, eta ñabardurak arrisku 
seinale. Gutxitan entzuten dugu ulertzeko; gehienok pentsatzen 
duguna berresteko egiten dugu. Hain zabalduta dagoen jarrera 
honek, elkarrizketa demokratikoa bakarrizketa defentsiboen se-
gida bihurtzen du, bakoitza bere ziurtasunen atzean babestuz. Eta 
horrela, ideia-trukea izan beharko lukeena arrazoi izateko nor-
gehiagoka bihurtzen da.

Epaiketa azkarrek orden sentsazioa eskaintzen dute, baina 
fikziozko ordena da. Ulertzen ez duguna sinplifikatzen dugu, 
eta epaiketek pertsonak lauki errazetan, erosoetan eta murriz-
tuetan jartzeko aukera ematen digute. Munduaren konplexuta-
sunaren kontura gure segurtasun psikologikoa babesten duen 
mekanismoa da. Nahiago dugu bat-bateko ondorioak atera 
ulertzeko ahalegina egin baino. Erosoagoa zaigu pentsatzea 
aztertzea baino, etiketatzea elkarrizketan aritzea baino, bazter-
tzea zalantza egitea baino.

Arazoa da ohitura mental hori ohitura sozial bihurtzen dugula. 
Judizio arinak normalizatzen ditugunean, mesfidantza ere norma-
lizatzen dugu. Ezberdintasunak susmoz eta ez jakin-minez ikusten 
dituen gizarteak eraikitzen ditugu, non kritikak gogoetarako 
tresna izateari utzi eta deskalifikaziorako arma bihurtzen den. 
Apurka-apurka, higatzen ari dena ez da bakarrik gure elkarbizi-
tzarako gaitasuna, baizik eta pentsatzeko gaitasuna.

Agian geure buruari egin diezaiokegun kritikarik handiena 
aurreiritziaren aurkako borroka aurrez aurre begiratzeko ausar-
diatik hasten dela onartzea da: onartu jakin gabe ere epaitzen 
dugula, beldurretik ere jarduten dugula, bide laburra nahiago 
dugula. Eta, hortik aurrera, erabaki behar dugu ahots automatiko 
horri men egiten jarraitu nahi dugun edo ahots kontzienteago, 
deserosoago eta bidezkoago batez ordezteko prest gauden. Bene-
tako heldutasuna norberaren kontra pentsatzen ikastea baita, 
mundua aldatzeko eskatu aurretik.

Txintxarri
Argi eta garbi azaldu dute Jal-
gune elkarteko kideek: partaide 
guztien aniztasunak batu eta 
indartu egin ditu. Are gehiago, 
"ibilbide, ikuspegi eta esperien-
tzien aberastasunak" sendotu 
egin ditu. Uztartu dituzte talde 
barruko dibertsitatea eta kan-
pokoa, Lasarte-Oria osokoa. 
"Herria, guretzat, bidelagun 
paregabea izan da. Bertako per-
tsona, elkarte eta kolektibo ez-
berdinekin dugun eguneroko 
elkarbizitza funtsezkoa izan da 
gure garapenean. Baina adi! Guk 
ere, gure uste apalean, udale-
rriaren eta bertan bizi direnen 
bilakaeran aletxoa jarri dugula 
esan dezakegu".

Horren erakusgarrietako bat 
da urtero antolatu ohi duten 
jaialdia, Dibertsitate Funtzio-
nala duten Pertsonen Egunaren 
bueltan (abenduaren 3a). Heme-
retzigarren aldia aurrera era-
mango dute aurten, hilaren 29an, 
larunbatez, Manuel Lekuona 
Kultur Etxeko auditorioan. Ema-

naldia 18:00etan hasiko da eta 
bertaratu nahi dutenek aurrez 
eskuratu beharko dituzte gon-
bidapenak. Asteotan jo eta su 
prestatzen ari direnaren mamia 
ikuskizunaren egunerako gorde 
duten arren, aurreratu dute la-
gun ugarirekin partekatuko 
dutela oholtza; hala nola Sem-
blante Rociero abesbatzako ki-
deekin edota Erketz EDT talde-
ko dantzariekin. "Baita den-de-
na prestatzen laguntzen diguten 
beste askorekin ere".

Hausnartzeko deia
Ospakizun kutsua duen jaialdi 
hori baliatuko dute Jalguneko 
kideek herritarron artean go-
goeta sustatzeko. "Aukera pare-
gabea da norbanako zein gizar-

te gisa inklusioaren, irisgarri-
tasun unibertsalaren eta pertso-
na guztien eskubideekiko erres-
petuaren garrantziari buruz 
hausnartzeko". Hori horrela, 
adierazi dute nabarmendu nahi 
dutela eurentzat "indar iturri" 
izan den aniztasuna.

Jaialdiaren kartela lankidetzan 
prestatu dute Sara Etxeberria 
Basoko Maxuxta ilustratzailea-
rekin eta TXINTXARRI aldiz-
kariarekin. Aniztasuna, gure 
indarra leloa aukeratu dute eta 
esaldi horren azpian ikusiko 
dituzue Jalguneko hamalau 
gazteren argazkiak, bakoitza 
keinu jakin bat egiten. Irudi 
horiei marrazkiak gehitu dizkie 
Etxeberriak, zeinetan islatu 
dituen Jalgunekoentzat "goza-
garri" diren ekimenak: Sorgin 
Dantza, Zabaletako Jaiak, Mari 
Domingi eta Olentzeroren eto-
rrera, Santa Ana eguneko pa-
rodia, eta abar. "Ikasteko, dis-
frutatzeko eta, batez ere, per-
tsona zoragarri asko ezagutze-
ko aukera eman digute".

Jalgune elkarteko lagunak, udal korporazioko zenbait ordezkarirekin, jaialdiaren berri ematen. TXINTXARRI

Aberastu eta indartu 
dituena ospatuko dute
Pertsona bakoitza berezi egiten duena baloratzeko eta hilaren 29ko jaialdia "errespetuz, 
enpatiaz eta konpromisoz" partekatzeko deia egin dute Jalgune elkarteko kideek. 18:00etan 
hasiko da ospakizuna eta, urtero moduan, bidelagun ugarirekin partekatuko dute oholtza

AURTENGO JAIALDIAN 
NABARMENDUKO 
DUTE EURENTZAT 
"INDAR ITURRI" IZAN 
DENA: ANIZTASUNA

Borobilean Elkarteko kideek 
Berria egunkariko kazetari Aran-
txa Elizegi eta nazioarteko ana-
lista Txente Rekondo gonbida-
tuko dituzte herrira hilaren 27an, 
ostegunarekin. Oraingo honetan 
munduaren egoera orokorraz, 
gerrez, arantzelez eta bestelakoez 
hitz egingo dute Oriarte Landa-
berri institutuan, 19:00etatik 
aurrera. 

Munduaren egoerari 
buruz ariko dira 
hurrengo borobilean

Errigora Lasarte-Oria boluntario 
taldeko kideek jakinarazi dute 
Euskarari puzka kanpainaren 
barruko kaxak banatuko dituz-
tela hilaren 25ean eta 26an, Tta-
kunenea elkartean (Iñigo de 
Loiola kalea, 6), 17:00etatik 20:00eta-
ra. Informazio gehiago nahi du-
tenek edo zalantzaren bat dutenek 
errigora.lasarteoria@gmail.com 
helbidera idatz dezakete.

Errigoraren 
kanpainako kutxak 
banatuko dituzte

Txintxarri
Hilaren 7an VOXen etorrerari 
erantzuteko deialdiaren balora-
zio "positiboa" egin zuten aste-
bete geroago, Okendo plazan 
emandako prentsaurrekoan. 
Izan ere, agerraldi hori deitu 
zutenen arabera, benetan "osa-
sungarria" izan da Lasarte-Oria-
rentzat faxismoari aurre eginez, 

hainbat herritar bildu izana. 
Jarraian, jakinarazi zuten az-
kenaldian mezu faxistak edonon 
entzuten eta jasotzen ari garen 
arren, "elkartasun sareak" osa-
tzen jarraituko dutela, baita 
faxismoari, "hortzak erakusten" 
ere. Hori dela-eta, eskerrak eman 
zizkieten hilaren 14ko prentsau-
rrekora gerturatutako herrita-

rrei, baina batez ere astebete 
lehenagoko hitzorduarekin bat 
egindako guztiei. 

Faxistei espaziorik txikiena 
ere ez uzteko asmoz, "beldur-
garria" iruditu zitzaien 70 bat 
ertzainek osatutako despliegea 
hilaren 7an, herriko elkargunea 
den enparantzan. Horren hari-
ra, euren oldartzea salatu zuten, 

"modu itsuan eta basatian bo-
rrakadaka eta pilotakadaka" 
aritu baitziren herritarren kon-
tra, protestan izan ala ez, al-
derdi eskuindarreko ordezkariak 
alde egin eta berehala. Jarrera 
gogor horrek emaitza fisikoak 
izan zituelako, "elkartasuna" 
erakutsi zieten lesionatutako 
guztiei. Finean, "herritar bati 
aldaka hautsi zioten, eta gu-
txienez beste biri borrakada 
bortitzak eman zizkieten zauriak 
eraginez". 

Hirugarren aldia da VOX 
Okendo plazara gerturatu dela. 
Munduko hainbat tokitan ger-
tatzen ari den bezala, euren 
ustez, ez da kasualitatea "ka-
pitalismoaren krisi sakonean" 
mezu faxistak areagotzen ari-
tzea. Era berean, adierazi zuten 
badakitela "balore eta diskur-
tso faxistako alderdia norma-
lizatzeko kanpaina martxan 
ipini zutela duela urte batzuk, 
espainiar estatuan". Alabaina, 
horren aurrean, argi dute ho-
riek denek ez dutela lekurik 
Lasarte-Orian; "Euskararen 
Maratoiaren, langileen, sexu 
eta genero disidentzia libreki 
bizi nahi dutenen eta arraza-
keriari hankak mozten dizkion 
herrian", hain zuzen. Horrega-
tik eta gure herriak bizitako 
testuinguru historikoagatik, 
"Buruntzatik Teresategira La-
sarte-Oria askea eta antifaxis-
ta" aldarriarekin amaitu zuten 
prentsaurrekoa, txalo egin 
bitartean. 

Dozenaka herritarrek babestu zuten hilaren 14ko prentsaurrekoa, Okendo plazan. TXINTXARRI

Lasarte-Oria "askea", 
Buruntzatik Teresategira
Herritar talde batek agerraldia egin du VOXen etorrera eta horrek eragindako 
istiluetan ertzaintzak izandako jarrera salatzeko. Egun horretako manifestazioan egin 
bezala, berretsi dute faxismoak ez duela tokirik ez Euskal Herrian, ez Lasarte-Orian

Festa alternatibo "bereziki be-
reziak" izango dira datorren 
urtekoak, 25 urte beteko dituz-
telako. Hori horrela, Sorgin Jaiak 
"denon artean" antolatzeko deia 
zabaldu dute sorginek: 12:00etan 
elkartuko dira bihar, hilak 22, 
Xirimiri elkartean.

Festetarako ekarpenak egiteaz 
gain, sorginen antolatzeko mo-
dua ezagutzeko eta kide izatera 
gonbidatu dituzte lasarteoriata-
rrak. Norabide horretan, iazko 
ikasturtean zehar zenbait topa-
keta aurrera eraman zituzten 
eta bizilagun ugari animatu 
ziren.

Egun zehatzak zeintzuk izan-
go diren zehazteke dago oraindik 
baina ekain amaieran hasiko 
da akelarrea.

Sorgin Jaiak 
antolatzeko bilera, 
Xirimiri elkartean

Kuadrillen jaitsiera. TXINTXARRI

Txintxarri
Duela urtebete argitaratutako 
izen bereko ipuin eta disko 
ilustratuan oinarrituta dago 
Zerua lapurtu dute ikuskizuna, 
Katxiporretako pailazoek gaur 
arratsaldean (hilak 21) Esko-
riatzan estreinatuko dutena. 
Udalerri horretako kiroldegian 
egingo dute emanaldia Pirritx, 
Porrotx eta lagunek, 18:00etatik 
aurrera. 

Aranzadi Zientzia Elkarteare-
kin lankidetzan sortu dute ma-
terial guztia. Leire Bilbaok ida-
tzi du, Karmele Gorroño Irri-

marra-k ilustratu du eta Xabi 
Zabalak musikatu du, hainbat 
abestirekin. Formatu desberdi-
nak dituen lan horrekin, sudur-
gorriek nahi dituzte azaleratu 
argi kutsadura, pantaila digita-
len erabilera, unibertsoaren 
altxorrak ezagutzea eta natura 
zaintzearen garrantzia bezalako 
kontuak, "modu erakargarri eta 
dinamikoan".

Birtxi farozaina izango dute 
lagun pailazoek Eskoriatzan 
hasiko den abenturan. Virginia 
Garciak, Aranzadiko astronomia 
saileko dibulgatzaileak eman 

hezurmamitu du pertsonaia hori; 
beraren laguntzaz zeruko sekre-
tuak deskubrituko dituzte su-
durgorriek. Bertaratzen direnek 
abesti berriak entzun eta dan-
tzatzeko aukera izango dute 
ikuskizunaz gozatu bitartean.

Azarotik otsailera arte maki-
na bat emanaldi egingo dituzte 
protagonistek Hego Euskal He-
rrian zehar. Lasarte-Oriatik 
gertu ariko dira otsailaren 1ean, 
Andoaingo Bastero Kulturgu-
nean, 11:00etan.

'Zerua lapurtu dute' erakusten 
hasiko dira sudurgorriak
Argi kutsadura, pantailen erabilera eta natura 
zaintzearen garrantzia bezalako gaiak landuko dituzte

Hiru pailazoak eta Birtxi farozaina. KATXIPORRETA

Herritar talde batek zenbait urte 
daramatza Okendo plazan txoko-
late jan solidarioa antolatzen, 
bildutako dirua haurren minbizia 
ikertzera bideratzeko gero. Uda-
leko Gizarte Zerbitzuak sailarekin 
lankidetzan antolatu ohi dute 
egitasmoa eta aurten ere ez dute 
hutsik egingo; gaur (hilak 21) 
izango dira enparantza horretan, 
16:00etatik 21:00etara. Jaki goxo 
hori banatzeaz gain, elkartasun 
bingoa egingo dute, herriko sal-
toki batzuek eman dituzten pro-
duktuak zozkatuta.

Aurreko urteetan bezala, bil-
tzen duten dirua Bartzelonako 
Sant Joan de Deu ospitalari 
emango diote, haurren minbizia 
ikertzen laguntzeko. 

Haurren minbizia 
ikertzeko, bingoa eta 
txokolatea

Lierni Apaolaza Urdanpileta
Andatza Plaza osorik bete zuten 
autoek eta motorrek. Hori ez 
ezik, euren jabeek eta lasarteo-
riatarrek libre geratutako txo-
ko guztiak bete zituzten. Ehun-
daka ibilgailu izan ziren ikus-
gai; horien artean zaharrena 
1929. urteko kotxea izan zen. 
Aurreko mendeko karrozeria 
dotorea hainbat herritarrek 
miatu zuten, makina bat argaz-
ki ere egin zizkioten. Erakus-
ketaz gain, Scalextric-en jolas-
teko txokoa ipini zuten, kios-
koaren ondoan. DJ Nikok goiza 
girotu zuen kantuz jositako 
errepertorioarekin. Sari bana-
keta ere egin zuten; hiru oroi-
garri eman zizkieten autoei, eta 
bat motorrei. 

Hamaikak aldera gerturatzen 
hasi ziren enparantzara, eta 
bazkalorduan, ibilaldiari ekin 
zioten. Herriko zirkuitu ohiaren 
zati bat egin, eta herrian barre-
na aritu ziren. Kaletan lasarteo-
riatarrak miresteko abagunea 

aprobetxatu, eta ibilgailuak pasa 
bitartean, geldirik izan ziren. 

Ekitaldiaren lehenengo aldia 
apartekoa izan zelarik, goiz ede-

rra janari artean amaitu zuten, 
70 bat lagun juntatu baitziren 
bazkaltzera, Hernaniko Jauregi 
jatetxean. 

Erakusgai jarri zituzten ibilgailuek ikusmina eragin zuten. TXINTXARRI

Andatza plaza, ibilgailu 
klasikoen erakusleiho
Hiru hamarkada edo gehiago dituzten autoen nahiz motorren jabeak elkartu ditu 
Clasicox Elkarteak, Lasarte-Oriako Udalarekin elkarlanean antolatu duen topaketaren 
bidez. Eguraldi bikaina lagun, espero baino partaide gehiago bildu dituzte enparantzan

Scooter Club Euskadi duela 25 
urte hasi zen motorzaleen 
topaketak egiten eta, horregatik, 
ospakizun urte berezia izaten ari 
da aurtengoa. Amaitzeko, ongien 
antolatzen dakitena aurrera 
eramango dute larunbat honetan, 
hilak 22: gidariak elkartu eta 
euren zaletasuna herritarrei 
erakusteko rallya. Eguraldi ona 
ala txarra egin, "primeran" 
pasako dutela aurreratu dute 
antolatzaileek. Lasarte-Oriako 
Udalaren laguntza izango dute 
ekimen hau ere gauzatzeko, 
6.000 euroko lankidetza 
hitzarmenaren barruan.

Vespa eta Lambretta 
marketako motorren zaleei ez 
zaie gasolina depositoa hustu, 
hilaren 16an ibilgailu klasikoen 

topaketan parte hartuta ere. 
Jakinarazi dutenez, 
"sekulakoa" izan zen eguna eta 
espero baino gidari gehiagok 
parte hartu zuten: 80 autoren 
eta hamazazpi motorren jabeek, 
hain zuzen ere.

Horrelako ekimenen ostean 
ohikoena atseden hartzea bada 
ere, Scooter Club Euskadi 
elkarteko kideek festa eta 
ospakizun gogoz segitzen dute. 
Ez da gutxiagorako, aurten bete 
baitira 25 urte topaketak 
antolatzen hasi zirenetik 
(2015etik aurrerakoak gure 
herrian egin dituzte). Ekainean 
asteburu oso bat hartu zuten 
elkartu eta disfrutatzeko, 
Merkadillo Brocante ekimena 
antolatu zuten aurrenekoz, 

Gipuzkoari itzulia emateko 
ibilbide batzuk egin dituzte... 
Biharko (hilak 22) itxiera festak 
emango duenaren faltan, eragile 
horretako lehendakari Isa Lopez 
herritarra "pozarren" dago 

aurten burututako guztiarekin. 
"Parte hartzea espero genuena 
baino hobea izaten ari da eta 
oso pozik gaude", nabarmendu 
du formatu txikiko rallya 
aurkezteko agerraldian. 

Scooter Club Euskadiko 
lehendakariak alboan izan ditu 
Agustin Valdivia alkatea eta 
udaleko Jaiak saileko zinegotzi 
Txus Alonso. Biek ala biek 
nabarmendu dute eragile 
horrekin duten lankidetza 
hitzarmena: "Beraiei esker, 
larunbat honetarako beste 
jarduera interesgarri bat izango 
dugu herrian". Alonsok zehaztu 
du 6.000 euroko akordioa dutela 
eta horrek lagunduko duela 
rallya antolatzeak ekarriko 
dituen gastuen "zati handi bat" 
estaltzea.

Egitarauko ekimen guztiak 
aldizkari honetako 15. orrian 
kontsulta ditzakezue, Agenda 
atalean. Bestela, www.txintxarri.
eus atari digitalean ere 
eskuragarri daukazue programa, 
oso-osorik.

Ventanas Alcar dendaren erakusleihoan aurkeztu dute egitaraua. TXINTXARRI

Rally txiki batekin itxiko dute urtemuga handi eta berezia

Partaidetza aurreikuspen guztiak gainditu zituzten Clasicox Elkartekoek. TXINTXARRI

Ume bat, Scalextric jokoan jolasten hastear. TXINTXARRI

Erakusketa amaitzean ibilbideari ekin zioten ibilgailuen jabeek. TXINTXARRI

TXINTXARRI

Kantutegi ezagunaz gozatzen
Jalgi Kafe Antzokia leporaino bete dute herritarrek, The Beatles talde 
ezagunaren omenezko Psicoacustic laukote donostiarraren kontzertuaz 
disfrutatzeko. 1960ko hamarkadako kanta ezagunak jo dituzte ia bi orduko 
saioan. Musikariekin batera, ikus-entzuleetako asko abestera eta 
dantzatzera animatu dira. 

Lierni Apaolaza Urdanpileta
Ohiko legez, Ainhoa Aiertzak 
aurkeztu zuen saioa. Oholtzara 
deitutako lehenengo gonbidatua 
Oliver Cabrera izan zen, Donos-
tiako Francisco Escudero Kon-
tserbatoriotik etorritako musi-
karia. Aurtengo edizioko berri-
tasuna izan da hori: Euskal 
Herriko hainbat zentrotako 
artista gazteak gonbidatu zituz-
ten jaialdira.

Cabrerak nazioarteko egileen 
piezak jo zituen; hasierako era-
kustaldian, hiru interpretatu 
zituen. Haren ondotik, Bilboko 
Juan Crisostomo Kontserbato-
rioko Urtzi Larrabeitiren txanda 
izan zen. Cabreraren antzera, 
honek ere hiru obra eskaini zi-
tuen. Aiertzaren gidalerroei ja-
rraituta, kantu bakoitzaren mu-
gimenduen ostean, ez zuen txa-
lorik egin publikoak. Dena den, 
bi musikariek amaitzean, txalo 
zaparrada itzela eskaini zieten. 

Ondotik, MoldoDuo taldeak 
hartu zuen mikrofonoa. Erru-

maniatik eta Moldaviatik etorri-
ta, Radu Ratoik akordeoia jo 
zuen eta Stefan Diaconuk, zehar-
kako txirula. 

Alabaina, erakustaldiaren ata-
rian, eskerrak emateko tartea 
aprobetxatu zuten. Ratoik adie-

razi zuen bere hirugarren jaial-
dia izan dela aurtengoa, eta oso 
"gustora" sentitzen dela Lasar-
te-Oriara etortzean. Hitz horiek 
esan ostean, bi instrumentuen 
arteko elkarrizketa musikalari 
ekin zioten. Grinaz, iaiotasunez 

eta euren arteko adiskidetasu-
netik, gogotik jo zuten eta euren 
keinuek horixe bera erakutsi 
zuten aulkitik altxatzen baitziren, 
noizbehinka. Akordeoia perku-
siozko instrumentua ere bihurtu 
zuten. Amaieran, ohi bezala, 

antolatzaileek oroigarri bana 
eman zioten parte hartzaile ba-
koitzari.

Datorren urteko jaialdia bi 
zatitan egingo dutela iragarri 
dute: aurrenekoa, apirilean, eta 
bigarrena, azaroan.

Diaconu eta Ratoi dira MoldoDuo bikoteko protagonistak. TXINTXARRI

Oraina eta etorkizuna 
elkartu dituzte oholtzan
Zero Sette orkestrako kideek 22. Nazioarteko Akordeoi Jaialdia aurrera eraman dute 
Manuel Lekuona Kultur Etxean, udalarekin lankidetzan. Datorren urteko ekimena bi 
zatitan gauzatuko dutela iragarri dute: apirilean aurrenekoa eta azaroan bigarrena

Cabreraren lekukoa hartu zuen Urtzi Larrabeitik. TXINTXARRI

Donostiako Francisco Escudero Kontserbatorioa ordezkatu zuen Oliver Cabrerak. TXINTXARRI

TXINTXARRI

'80. hamarkada' izango da gaia
Otsailaren 12tik 16ra ospatuko ditugu Inauteriak, eta, 
herritarrek denbora izan dezaten mozorro eta karrozak 
prestatzeko, parte hartze prozesu bidez hautatu duten 
gaiaren berri eman du udalak: 80. hamarkada izango 
da. 130 boto jaso ditu. Gainerako lau proposamenak 

hauek izan dira: Piratak (98 bozka), Zirkua (97), 90. 
hamarkadako telesailak (94) eta Munduko inauteriak 
(43). Orotara 539 iritzi bildu dituzte eta horietatik 462 
izan dira balekoak. Ia denak digitalki bidali dituzte 
lasarteoriatarrek, bederatzi izan ezik.

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Ostadar SKT - Goierri Gora FK
Igandea. 11:40. Michelin kirol gunean.

GORENGO MAILA
Ostadar SKT - Usurbil FT
Larunbata. 16:25 Michelin kirol gunean.

ERREGIONALEN I. MAILA
Ostadar SKT - Behobia CD B
Larunbata. 16:45. Atsobakar kirol gunean.
Beti Ona CD - Texas Lasartearra CF
Larunbata. 19:15. Beraun, Errenterian.

OHOREZKO JUBENIL MAILA
Ostadar SKT  - Zarautz KE B
Larunbata. 18:20. Michelin kirol gunean.

JUBENILEN GORENGO MAILA
Texas Lasartearra CF - Lagun Onak CD B
Igandea. 09:45. Michelin kirol gunean.
Oiartzun KE B - Ostadar SKT
Igandea. 09:30. Karla Lekuona, Oiartzunen.

JUBENILEN I. MAILA
Texas Lasartearra CF - Martutene KE B
Larunbata. 12:00. Atsobakar kirol gunean.
Urnieta KE C - Ostadar SKT
Larunbata. 16:50. Urnietan.

OHOREZKO KADETE MAILA
Billabona KE - Ostadar SKT
Igandea. 16:00. Arratzain, Villabonan.

ARETO FUTBOLA
OHOREZKO ERREGIONAL MAILA

Eguzki Arkupe Rehab. - Janrablue Futsal
Ostirala. 20:50. Maialen Chourraut kirol.

ERREGIONAL I. MAILA
Eguzki ISU Leihoak - Tolosala B
Larunbata. 16:00. Maialen Chourraut kirol.

GAZTEEN MAILA
Irun Futsal - Eguzki Lekuona tai. 
Larunbata.12:00. Artaleku kirol., Irunen.

KADETE MAILA
Eguzki Escalerilla tab. - Antiguoko S. Ind.
Igandea. 11:10. Maialen Chourraut kirol.

SASKIBALOIA
SENIOR II. MAILA

Ostadar SKT - Ordizia KE
Larunbata. 14:00. Maialen Chourraut kirol.

SENIOR III. MAILA
Ostadar SKT - Errotaundi ISB
Larunbata. 18:00. Maialen Chourraut kirol.

JUNIOR ERREND., IGOERA
Easo Basket - Ostadar SKT
Larunbata. 13:00. Bidebieta kirol., Donostian.

K. ERRENDIMENDU URREA
Ostadar Alvite Arqu. - Zast Attack
Larunbata. 13:30. Maialen Chourraut kirol.

K. PARTAIDETZA
Ostadar Urdina - Plastigaur txiki
Larunbata. 09:30. Maialen Chourraut kirol.
Ostadar Beltza - Zaston Martin
Larunbata. 11:30. Maialen Chourraut kirol.

BOLEIBOLA

EUSKAL LIGA, I. MAILA
Vialki Jatorkide - Ostadar SKT
Larunbata. 16:00. Gazteiz, Araban.

EUSKAL LIGA, II. MAILA
Tolobolei - Ostadar SKT 
Igandea. 11:00. Usabal kirol., Tolosan.

GIPUZKOAKO K., JUBENIL MAILA
Alddapeta A - Ostadar SKT
Larunbata. 18:00. Txomin Madinab., Donostian.

GIPUZKOAKO K., K. PARTAI.
Harresi 1 - Ostadar SKT

Larunbata. 09:00. Hondartza kirol., Hondarribian.

PILOTA

ESKUZ BINAKA, NEGUA, NAGUSIAK
Intza KE - Aloña Mendi
Larunbata. 11:45 (2. partida). Michelin pil.

ESKUZ BINAKA, KADETEAK, 3. MAILA
LAPKE 1 - Intza KE
Ostirala. 17:45 (2. partida). Lazkaon.

ESKUZ BINAKA, NEGUA, KADETEAK
Aloña Mendi - Intza
Larunbata. 16:30 (1. partida). Oñatin.

ESKUZ BANAKA, KADETE, 2. MAILA
Intza (Jauregi) - Gaztelupe
Larunbata. 11:45 (1. partida). Michelin pil.
Intza (Elola) - Tolosa
Igandea. 11:30 (1. partida). Michelin pil.

TXIRRINDULARITZA

GIPUZKOAKO SARIA
Gipuzkoako Sariko hirugarren 
saioa lehiatuko dute Andoaingo 
Txirrindularitza eskolako 
herritarrek. 
Larunbata. 14:00. Anoetako bel., Donostian.

ERRUGBIA
OHOREZKO B MAILA

Gipuzkoa Sortzen - La Unica RT
Larunbata.16:00. Asti, Zarautzen.

EUSKAL LIGA, I. MAILA
Gipuzkoa Sortzen - Getxo RT
Larunbata. 15:00. Atsobakar kirol gunean.

XAKEA
GIPUZKOAKO TXAPELKETA

Taula Xake Klubeko kideek 
Gipuzkoako txapelketetako 
azken jardunaldiei egingo diete 
aurre.
Larunbata/Igandea. Errenterian/Donostian.

LASTERKETA
DONOSTIAKO MARATOIA

Hainbat herritarrek Donostiako 
Zurich Maratoian eta 10k proban 
parte hartuko dute.
Igandea. 08:15/09:00. Donostian.

Txintxarri
Lasarte-Oriako futbol klubetako 
ordezkariek euren txapelketeta-
ko jardunaldia jokatu zuten hi-
laren 15ean eta 16an. Gehienak 
fase erregularrean ari badira ere, 
batzuk ligako bigarren itzulia 
hasi dute. Hori da, Kadete I. Mai-
lako Texas Lasartearra CFko eta 
Ostadar SKTko gazteen kasua. 
Urdin-beltzen A taldea eta zu-
ri-urdinen ekipoa euren multzo-
ko sailkapen buru dira, baina 
gertu dituzte aurkariak.

Denboraldiko lehen saioaren 
antzera, Texas Lasartearra CFk 
derbia jokatu zuen Ostadar SKT-
ko B taldearen aurka, hilaren 
15ean, Michelin futbol zelaian. 
Bi taldeetako senide eta zaletuen 
aurrean, zuri-urdinak nagusi 
izan ziren neurketa osoan zehar 
eta 7-0 gailendu ziren.

Era horretara, Texas Lasar-
tearrako kadeteek ez du denbo-

raldi honetan neurketarik galdu; 
zortzitik zortzi irabazi ditu eta 
7. multzoko lehen postuan da. 
Billabona B gertu du; hiru pun-
tura dago. Hirugarren sailkatu 
Hernani, ordea, zortzira dago. 
Urdin-beltzen B taldea, aldiz, 
zazpigarren postuan da. 

6. multzoan, aldiz, Ostadar 
SKTko A taldeak txanponaren 
beste aldea bizi izan zuen; lehia-
ketako lehen partida galdu zuen 
Sanpedrotarraren aurka. Mul-
tzoko lehen eta bigarren taldeen 
arteko norgehiagoka pasaitarren 
aldeko izan zen, 5-1. 

Urdin-beltzek ongi borrokatu 
arren, ezin izan zituzten aukerak 
baliatu golak egiteko. Aurkariak 
ez zuen arazorik izan, ordea eta 
atsedenaldirako hiru goletako 
aldea zegoen markagailuan. 

Dena den, gainerako zazpi 
jardunaldietan eskuratutako 

puntuei esker, sailkapeneko 
lehen postuan mantentzen dira 
urdin-beltzak. Sanpedrotarra 
eta Pasaia B, aldiz, bi puntuta-
ra daude. 

Bigarren itzuli interesgarria 
dute aurretik herriko kadete 
taldeek. 

Texas Lasartearra eta Ostadar C taldeetako derbiko irudia. TXINTXARRI

Kadete mailako taldeak 
bigarren itzulian dira
Lasarte-Oriako futbol taldeetako kadete mailako ordezkariak ligako erdialdera iritsi dira. 
Texas Lasartearra CF eta Ostadar SKT A euren multzoetako lehen postuetan dira. 
Zuri-urdinek ez dute neurketarik galdu; urdin-beltzek azken hitzorduan egin dute estropezu

Jon Martin lasarteoriatarra 21 
urtez azpiko Espainiako 
selekzioarekin izan da lehian. 
2027ko Europako txapelketako 
sailkapeneko bi neurketa jokatu 
ditu taldeak San Marino eta 
Errumaniaren aurka eta bietan 
garaile izan da. 

Lehenean, hilaren 14an, San 
Marinoren aurka neurtu zituzten 
indarrak gorri-horiek Lugon 
(Galizia). Hasieratik nagusi izan 
zen Espainia eta ez zion 
aukerarik eman aurkariari; 7-0 
gailendu ziren. Lehenengoz maila 
horretako hamaikakoan izan zen herriko defentsa. 

Errumaniaren aurka, aldiz, hilaren 18an aritu ziren 21 urtez 
azpiko kideak Sibiu-n (Errumanian). Neurketa borrokatua izan zen 
baina Espainiako taldeak ongi baliatu zituen aukerak eta 0-2 
irabazi zuen. Martin partida erabakia zegoela sartu zen zelaian eta 
emaitza mantentzeko lana egin zuen. 

Saikapen fasean Espainiako selekzioak bost neurketa lehiatu 
eta guztiak irabazi ditu. Ondorioaz A multzoko lehen postuan da. 
Hurrengo jardunaldiak 2026ko martxoan lehiatuko ditu; Chipre eta 
Kosovo izango dira aurkariak.

Jon Martin, jokoan. RFEF

Bi garaipen, Espainiako selekzioarekin

Txintxarri
Lasarte-Oriako korrikalariek ez 
dute atsedenik. Gipuzkoan, Na-
farroan, Gaztela eta Leonen edo 
La Habanan (Kuba) ere izan dira 
lehian herriko lasterkari edo 
ordezkariak distantzia ezberdi-
netako probetan.

Horien artean, Mari Carmen 
Olaso podiumera igo zen Palen-
tziako (Gaztela eta Leon) Mara-
toi Erdian, hilaren 15ean. Hel-
mugan 01.44.10 marka egin zuen 
eta F55 mailako lehen postua 
eskuratu zuen.

Distantzia luzeko lasterketekin 
jarraituz, La Habanako Maratoia 

(Kuba) egin zuen Tomas Arruti 
herritarrak eta 04.01.37 marka-
rekin amaitu zuen.

Ikaztegietako Herri kroseko 
hamar kilometrotako proban 
hiru itzuli eman behar izan zi-
tuzten parte hartzaileek herria-
ren inguruko errepideetan egin 
zen lasterketan. Erik Serrano 
herritarrak 42.25 behar izan 
zituen bidea egiteko.

Mendian, aldiz, Nafarroa aldean 
izan dira lehian. Lodosa traile-
ko zortzi kilometrotako laster-
keta egin zuen Naiara Lizaso 
herritarrak; 54.53 marka egin 
zuen. 

Eta Irunberriko Iturbero trai-
lean Lasarte-Oria Trail Mendi 
Elkarteko kide (LOTME) Ine 
Aguadok 01.11.30 behar izan 
zituen 10,5 kilometroak egiteko.

Bestalde, krosean ere izan zen 
lehian Olaso herritarra. Hilaren 
16an, Euskadiko Ligako hitzor-

du den La Blancako krosa lehia-
tu zen Gasteizen (Araba).

Bostehun bat korrikalari bil-
du ziren Gamarrako parkean 
eta herritarrak master mailako 
proban 2.500 metroko bidea egin 
zuen; 14.00 behar izan zuen pro-
ba amaitzeko.

Distantzia eta eremu 
ezberdinetako probetan lasterka
Mari Carmen Olaso herritarrak Palentziako Maratoi 
Erdian F55ko lehen postua eskuratu du

Olaso (erdian), Palentziako Maratoi Erdian eskuratutako dominarekin. MC OLASO

Txintxarri
Intza Pilota Eskolako gaztetxoek 
urri erdialdean Errendimendu 
txapelketan murgildu ziren eta 
hilaren 14an eta 15ean lehen 
faseari amaiera eman zioten; 
denetariko emaitzak eskuratu 
zituzten. 

Eskolako gazteak infantil eta 
alebin kategorietan aritu dira 
lehian. Zehazki Irai Jauregi, 
Iker Garcia eta Axular Ibarzabal 
infantiletako maila ezberdinetan 
jardun dira eta alebinetan, aldiz, 
bigarren kategorian izan dira 
jokoan Danel Beldarrain, Amets 
Sanchez eta Alain Povorosa. 

Azken jardunaldiko emaitzei 
dagokionez, Jauregik eta Ibar-
zabalek bakarrik lortu zuten 
garaipena euren hitzorduetan: 
biek 2-1 irabazi zituzten Behar 
Zanako Artola eta Mundarroko 
Sorrondegi ordezkariak, hurre-
nez hurren.

Sanchezek eta Garciak Txulo-
biko Carrillo eta Izagirre kideak 

izan zituzten aurrez aurre eta 
biek emaitza bera izan zuten; 
2-1 galdu zuten.

Beldarrain eta Polvorosak ere 
ez zuten zorterik izan; aurkako 
2-0ko emaitzaren amaitu zuten 
neurketa. Lehenak EPLEko Blaz-

quez izan zuen aurkari eta bi-
garrenak, Oiarpeko Jasdani.

Fase berria
Ligaxkaren fasea itxita, orain 
Intzako ordezkariak bi lehiake-
tetan banatuko dira: Gipuzkoa-

ko txapelketa eta Ekialdeko 
lehiaketa.

Euren multzoko lehen edo bi-
garren sailkatu diren pilotariek 
jokatuko dute lehen txapelketa 
eta gainerakoak, Ekialdeko 
lehian. 

Gauzak horrela, Intzako Pol-
vorosak, Alebin 2. mailan eta 
Jauregik, Infantik I. mailan 
bigarren postuan amaitu dute 
lehen fasea eta Gipuzkoako txa-
pelketa jokatzeko sailkatu dira. 
Ekialde txapelketan, aldiz, 
Sanchez, Beldarrain, Garcia eta 
Ibarzabal izango dira herriko 
taldeko ordezkariak.

Azken bi fase horiek kanpo-
raketa sistemaren bitartez jo-
katuko dira eta txapeldunak 
abenduaren 22ko asteburuan 
erabakiko lirateke.

Txanponaren bi aldeak
Horrez gain, Ezker Hormako 
bikotekako lehian, herriko tal-
deko federatuak egoera ezber-
dinei egin diete aurre, batzuk 
maila jaitsiera jokatu dute eta 
besteek azken fasea eskuan dute.

Nagusien 2. mailako bikoak 
maila mantentzeko azken auke-
ra jokatu zuen. 3. mailako In-
txurre 2ren aurka neurtu zituz-
ten indarrak Jon Pello Artetxe 
eta Beñat Olazabalek eta aurka-
riak 11-22 gailendu ziren. Ondo-
rioz, hurrengo urtean 3. mailan 
izango da Intza.

Bestalde, Kadete 3. mailako 
bikoak oraindik bi jardunaldi 

falta ditu lehen fasea amaitzeko 
eta Gipuzkoako txapelketako 
azken fasea jokatzeko aukerak 
ditu. 

Azken partidan, herriko pilo-
tariek 22-12 irabazi zioten Gaz-
teleku 1 bikoari eta horri esker, 
sailkapeneko bigarren postuan 
da, buru den LAPKE 1 taldea-
rekin berdinduta. Geratzen diren 
bi norgehiagoken ostean lehen 
postua eskuratuz gero, finalera-
ko sailkapen zuzena eskuratuko 
luke bikoak; bigarren sailkatzen 
bada, berriz, hirugarrenaren 
aurka lehiatu beharko luke In-
tzak finalera iristeko.

Bakarka eta Negua txapelketa
Baina Intzako kideek ez dute 
atsedenik izango, lehia batzuei 
agur esan eta berriei ekingo 
diete. 

Taldekide Kimetz Atorrasa-
gasti, Oier Jauregi eta Oier 
Elolak Ezker Hormako kadete 
mailako banakako erronka ha-
siko dute.

Lehen biek dagoeneko jokatu 
dute txapelketako aurreneko 
saioa eta ederki gainditu dituz-
te euren aurkariak. Atorrasa-
gastik 2-18 irabazi zion Munda-
rroko Jaramillori eta Jauregik 
7-18 Tolosako Gonzalezi.

Bestalde, binakako Negua txa-
pelketa ere hasiko da hilaren 
23ko asteburuan eta bi ordezka-
ri aurkeztuko ditu Intza KEk, 
zehazki nagusi eta kadete mai-
lan.

Intzako Amets Sanchez, pilotari ematen. TXINTXARRI

Errendimendu mailako 
pilotariek, fase berria
Intza Pilota Eskolako gazteek urritik jokatu dute Errendimendu txapelketako multzoen 
fasea. Sailkapenaren arabera, Ekialde edo Gipuzkoako lehiaketa lehiatuko dute 
hurrengo asteetan. Federatuek ere erronka berriei egingo diete aurre

Lasarte-Oria Trail Mendi 
Elkarteko kideak (LOTME) 
ohitura modura Txindoki 
mendira igotzen dira urtea 
amaitu baino lehen. Aurten 
abenduaren 28an izango da 
hitzordua. Elkarteko bazkide 
zein lagunei irekitako 
jarduera da. Toki mugatuak 
dira. Izen ematea martxan 
da taldearen webgunean.

Horrez gain, abenduaren 
1ean bazkidetzak berritu 
eta bazkide berriak egiteko 
epea irekiko duela ere 
jakitera eman du. 
Informazio gehiago 
elkartearen webgunean 
dago eskuragarri.

Txindoki eta 
bazkidetzak

Txintxarri
Pistako Gipuzkoako Sariko bi-
garren jardunaldia lehiatu zen 
Donostiako Antonio Elortza 
Belodromoan. Lehen saioan bai-
no txirrindulari gehiago bildu 
ziren hitzorduan eta ederki bo-

rrokatu behar izan zuten guztiek 
sailkapen orokorrerako puntuak 
eskuratzeko. 

Andoaingo Txirrindulari es-
kolako kide Xabat Martin he-
rritarrak kadete mailako lehen 
postua mantendu zuen. Ez zuen 

lan erraza izan, scratch proban, 
A multzoan, Nafarroako Rotxa-
bikes taldeko Mikel Mata eta 
Andoni Costak buruz burukoa 
izan zuten, baina ongi eutsi zien 
Martinek eta bigarren postua 
eskuratu zuen.

Puntuazioan, aldiz, lasarteo-
riatarrak bere nagusitasuna 
erakutsi zien nafarrei eta garai-
pena erdietsi zuen.

Maila bereko B multzoan tal-
dekide Dario Gomezek hamabi-
garren postua egin zuen scratchean 
eta hamaulaugarren puntuazioan.

Bi herritar horiei, taldekide 
Luken Garmendia ere gehitu 
zitzaien saioan. 

Garmendiak Jubenil mailako 
A multzoan parte hartu zuen; 
kanporaketa lasterketa eta pun-
tuazioa lehiatu zituzten katego-
ria horretan eta herritarra ha-
maseigarren izan zen lehenean 
eta bigarrenean, hemezortziga-
rren.

Hurrengo saioan, hilaren 22an, 
scratch, kanporaketa eta pun-
tuazioa lasterketak lehiatuko 
dituzte lehiakideek. 

Xabat Martinek sailkapeneko 
lehen postua mantendu du
Rotxabikes taldeko kideekin borrokatu behar izan du 
herritarrak proba ezberdinetan puntuak eskuratzeko

Martin, lehian. MARTIN EARLY

Jubenil mailako taldea, jokaldia prestatzen. TXINTXARRI

Jubenil zein kadeteek, ezin 
Toloboleiko ordezkariak gainditu
Ostadar Boleiboleko taldeek ez dute zorterik izan 
Gipuzkoako Kopan; Euskal Ligan bitik bi irabazi dituzte

Txintxarri
Ostadar Boleibola ataleko jubenil 
zein kadete partaidetza mailako 
ordezkariek Tolobolei klubeko 
taldeak izan zituzten aurrez au-
rre. Bi taldeak ongi jardun arren, 
Tolosako taldeen aurka galdu 
zuten emaitza berarekin, 1-3.

Kadete partaidetzako urdin-bel-
tzek hilaren 15ean goizeko lehen 
partida jokatu zuten Maialen 
Chourraut kiroldegian Tolobolei 
Cren aurka. Jokoz joko puntuak 
ederki borrokatu behar izan zi-
tuzten bi taldeek, baina azkenean 
22-25, 19-25, 26-24 eta 25-21 tolo-
sarren alde amaitu zen partida.

Jubenilek, aldiz, hilaren 16an, 
Michelingo kirol guneko kantxan 
egin zioten aurre Toloboleiri. 
Nahiz eta bi set galdu, lehen 
hiru jokoetan ederki mantendu 
zuten erritmoa urdin beltzek 
(18-25, 22-25 eta 25-23). Baina 
azken jokoan etxeko taldea ez 
zen fin ibili eta 9-25ekoarekin 

Tolosako taldeak garaipena er-
dietsi zuen.

Euskal Ligan sendo
Euskal Ligako taldeek, aldiz, ga-
raipenaren bidetik jarraitzen 
dute. Kiroldegian arratsaldeko 
jardunaldi ederra izan zuten za-
letuek hilaren 15ean.

Lehenik, bigarren taldeak Usur-
bil Boleibola 3-1 (25-13, 20-25, 25-16 
eta 25-15) irabazi zuen. Eta saioa 
biribiltzeko I. mailako taldeak 
D'Elhuyar Logroño gainditu zuen. 
Urdin-beltzak nagusi izan ziren 
eta hiru jokotan (25-10, 25-20 eta 
25-15) erabaki zuten partida. 

Etxetik kanpoko hitzorduetan, 
aldiz, Kadete Errendimendu taldeak 
Aldapeta Berdeak 3-0 (22-25, 18-25 
eta 12-25) gainditu zuen. Infantil 
partaidetzako taldeak, aldiz, nahiz 
eta ederki borrokatu, ezin izan 
zuen Suge Trebeak gainditu; 3-2 
(25-8, 25-12, 20-25,10-25 eta 15,11) 
gailendu zen Irungo taldea.

Txintxarri
Eguzki Arkupe Rehabilitaciones 
taldeak neurketa borrokatua eta 
gogorra jokatu zuen hilaren 14an, 
Maialen Chourraut kiroldegian. 
Benetazko taldea izan zuen aurrez 
aurre eta azken minutuetan egin 
zion ihes partidak. Etxeko taldeak 
5-6 galdu zuen.

Lehen hiru goletan dinamika 
bera jarraitu zuen neurketak aur-
karia aurreratu eta Eguzkik ber-
dinketa lortu zuen. Hori-beltzek 
laugarren gola egiterakoan hautsi 
zuten inertzia, baina gutxi iraun-
go zuen ametsak Donostiko taldeak 
berdindu eta minutuetara berriro 
ere markagailura bosgarrena igo 
zuenean. Bosnakoa ederki borro-
katuz lortu zuten etxekoek. Aur-
kariak azken minutuetan seiga-
rrena egingo zuen, ordea.

Hiru puntuak
Eguzki Areto Futbol taldeko 
gainerako ordezkariek ederki 
gainditu zuten jardunaldia.

Erregional I. Mailako Eguzki 
ISU taldeak Zaldibian garaipe-
naren bidea hartu du; 2-4 gain-
ditu zuen Auza Zaldibi.

Gazteen Mailako taldeak aurre-
ko jardunaldiko arantza kendu 
zuen Zarautz Gran Camping B 
taldearekin eta 5-3 irabazi zuen.

Eguzki Escalerilla tabernak 
Lauburu Zubiaurre tabernaren 

aurka neurketa borrokatua jo-
katu zuen. 2 eta 1ekoa lortuz 
garaipena erdietsi zuen.

Infantil taldeak ere euren ka-
tegoriako lehen postuetan dau-

de. Zehazki Eguzki Patricio 
taberna bigarren jarri da Irun 
2-7 gaindituta eta Andatza ta-
berna hirugarren Tolosalari 16-2 
irabazita.

Eguzki Arkupe Rehabilitaciones taldeko jokalariak, erasoan. TXINTXARRI

Borrokatutako partidak, 
azken momentuan ihes
Eguzki Arkupe Rehabilitaciones taldeak neurketa zirraragarria eta estua jokatu du 
Benetazkoren aurka. Berdinketaz berdinketa, azken minutuetan aurkariak eraman 
ditu garaipeneko puntuak. Gainerako ordezkariek euren hitzorduak irabazi dituzte

Eguzki Areto Futbol taldeak aurten ere Gabonetako txapelketa antolatu 
du. Lehiaketa abenduaren 22an hasiko da eta urtarrilaren 3an jokatuko 
dira finalak.

Benjamin, alebin eta infantil mailako taldeek parte hartuko dute eta 
neurketa guztiak Maialen Chourraut kiroldegian jokatuko dira. Maila 
bakoitzeko zortzi ekipo onartuko dira. Jokalari kopurua ere mugatua izango 
da; zazpi eta hamar taldekideen artekoa. 

Inskribatzeko orriak Goxokis Goxua dendan daude eskuragarri. Izen 
emateak abenduaren 15era arte jasoko dira dendan bertan. Informazio 
gehiago eskuratu nahiez gero, antolatzaileek eguzkiaretofutbola@outlook.
com helbidean eta 699 42 02 39 telefono zenbakian emango dituzte azalpenak.

Gabonetako Areto Futbol Txapelketa

GIPUZKOA KIROLAK

Herritarrak, Gipuzkoako kirol galan
Gipuzkoako Kirol Gala ospatu zen hilaren 14an, 
Donostiako Tabakaleran. Gipuzkoako Foru Aldundiak 
urtero modura hainbat kirolariren jarduna saritu zuen. 
Gipuzkoa Kirolak 2025 sariak Alex Txikonek eta Nadia 
Erostarbek jaso zituzten. Distira Saria Esther Arrojeria 
eta Alba Menendez eskubaloi jokalari-ohiek kirol hori 

sustatzeko egindako lanarengatik. Sari nagusietan 
herritarrik izan ez bazen ere, Kirol Merituak atalean, 
Aiora Belartieta eta Nahia Goenaga herritarrak kide 
dituen Donostia Arraun Lagunak taldeak jaso zuen 
oroigarria, baita Maialen Chourraut piraguistak ere 
nazioartean eskuratutako podiumengatik.

Txintxarri
Beltzen ordezkariek liga ezber-
dinetako jardunaldiei aurre egin 
zieten hilaren 15ean eta 16an 
eta Ohorezko B mailako taldeak, 
bakarrik lortu zuen garaipena.

Gipuzkoa Sortzen taldeak Aran-
dara (Burgos) egin zuen bidaia. 
Hasieratik nagusi izan ziren 
beltzak eta 3-13 irabazi zuen.

Euskal Ligako 18 urtez azpiko 
eta 16 urtez azpiko Zarautz Bel-
tzak Mutriku taldeek, aldiz, ez 
dute zorterik izan fase berriko 
lehen hitzorduetan.

Zaharrenek, euren kategoria-
ko I. mailako ligan, Durango 
izan zuten aurrez aurre eta par-
tida borrokatuan, 13-18 galdu 
zuten.

Gaztetxoak, aldiz, 2. mailako 
A multzoan arituko dira. Fase 
berriari hasiera emateko Her-
naniren aurka neurtu zituzten 
indarrak eta aurkaria 12-47 gai-
lendu zen. Erik Perez herritarrak 
entsegua egin zuen.

Beltzen beste hitzorduak 
Bestalde, Beltzak harrobiko 
Eneko Sanchezek Aviron Ba-
yonnais eta Biarritz Olympique 
Iparraldeko taldeen derbia bizi 
izan zuen. Herritarra Lapurdiko 
taldean ari da lehian Crabo edo 
18 urtez azpiko taldean eta neur-
keta berezian hamabostekoan 

izan zen. Ederki jardun zen eta 
garaipenean (8-21) bere harritxoa 
jarri zuen.

Eta ligak alde batera utzita, 
Alex Saleta herritarrak Espainia 
eta Ingalaterraren arteko par-
tidan parte hartu zuen; 69. mi-
nutuan atera zelaira lasarteo-
riatarra. 

Norgehiagoka zirraragarria 
izan zen. Gorri-horiak ongi bo-
rrokatuz metroak irabazi eta 
aurre hartu zietan ingelesei. 
Partidako azken zatian, marka-
gailuan 25-17a zegoela, Ingala-
terrak bere balioa erakutsi eta 
entsegu zein gauzatzeak lotuz, 
25-29 irabazi zuen.

Lagunartekoekin amaitzeko, 
hilaren 22an, Espainiak Fijiren 
aurka neurtuko ditu indarrak, 
Malagan (Andaluzia).

Neurketa, Lasarte-Orian
Beltzak RTko ordezkariek bi 
neurketa izango dituzte hilaren 
14an.

Ohorezko B mailako taldeak 
Astin, Zarautzen izango du neur-
keta Iruñea RTren aurka eta 
Euskal Ligako I. mailakoa, aldiz, 
Atsobakarreko kirol gunean 
izango da, 15:00etan. Herriko 
zaletuek Beltzen eta Getxo RTren 
arteko norgehiagokaz gozatu 
ahalko dute.

Euskal Ligako I. mailako Gipuzkoa Sortzen taldearen neurketetako bat. TXINTXARRI

Ohorezko B taldeak, 
garaipeneko puntuak
Beltzak Errugbi Taldeko ordezkariek ligako hitzordua jokatu dute. Euskal Ligako 18 
eta 16 urtez azpiko Zarautz Beltzak Mutriku taldeek fase berria hasi dute. Hilaren 
22an, I. mailako Gipuzkoa Sortzen-Getxo partida jokatuko da Atsobakar kirol gunean

Afariak, edaria, jaki ezberdinak, telebista... denetarik batu dute 
aurten ere Beltzak RTko beteranoek Gabonetako saskian. Eskolako 
haurrek zein zuzendaritzako kideek nahiz ohiko ohiko tabernek 
saltzen dituzte tiketak euro batera. Eskuratutako dirua errugbi 
eskolako antolakuntza eta materialetarako erabiltzen da.

Beltzen saskiko txartelak, salgai

Gabonetako Saskia Tiburtzio Artizar tabernan dago ikusgai. BELTZAK RT

ESPAINIAKO SURFING FEDERAZIOA

Murgiondo, Chiclanan garaile
Hodei Murgiondo surflariak Barrosa Skull Groms proban parte hartu zuen 
hilaren 1ean eta 2an, Chiclanan (Cadiz, Andaluzia). Espainiako Junior serietako 
azken proba puntuagarria La Barrosako hondartzan lehiatu zen eta horregatik, 
kirolari ugari bildu ziren. Murgiondo 16 urtez azpiko mailan lehiatu eta 
kanporaketak gaindituz finalera iritsi zen, baita garaipena erdietsi ere. Egun 
Espainiako sailkapen orokorrean seigarren postuan da herritarra.

ETXEBIZITZA

SALDU
Denda saltzen dut. Okendo 
plazan dago, Geltoki kalea 3. 
135.000 euro. Ez da alokatzen. 
Interesa duenak dei dezala 658 
08 93 80 zenbakira.

Trastelekua saltzen dut, 20 
m2., sotoa da, Sasoetan. 4.000 
euro. Harremanetarako zen-
bakia: 644 90 21 09.

EROSKETA
Garaje bat erosi nahi dut Mitxelin 
kirol gunearen azpian. 629 77 33 
87 (Aitor).

ERRENTAN HARTU
Herri erdigunean garaje bat 
alokairuan hartzeko prest nago. 
Harremanetarako zenbakia: 688 
89 87 32.

Etxe bat alokatu nahiko nuke. 
Harremanetarako zenbakia: 
687 35 50 95.

LANA

ESKAINTZA
Interna modura lan egiteko 
pertsona behar dugu, Soziosa-

nitario tituluduna. 685 70 44 
40 edo 635 20 73 86.

Hernaniko taberna bat kudeatuko 
duen norbaiten bila nabil. 687 35 
50 95.

ESKARIA
Lan bila nabil: ordu, lanaldi osoak, 
externa moduan, garbiketa edo 
adinekoen zaintza. Dokumenta-
zioa dut, baita titulu soziosanita-
rioa ere. Pertsona serioak bakarrik 
deitu edo WhatsApp mezua bida-
li honako zenbakira: 666 22 44 
69.

Interna edo externa moduan lan 
egiteko prest nago. Esperientzia 
eta gomendio gutuna ditut, bai-
ta diploma soziosanitarioa ere. 
618 81 43 63.

Etxeko garbiketa lanak egiteko 
prest nago. Esperientzia eta 
dokumentazioa ditut. 687 35 
50 95.

Lan bila nabil: garbiketak, ba-
naketak, edozein lanerako prest. 
Asteburuetan ere. 631916924, 
631912928 (Bruno).

BESTELAKOAK

SALEROSKETA
Haritz egurra saltzen dugu, tximi-
nia edota ekonomiketarako. Es-
katu ostean etxera eramateko 
zerbitzua dugu. Harremanetarako, 
667 23 23 00.

Jeep Grand Cherokee Limited 
da kotxearen modeloa. Oso 
ongi zaindu dugu, garajean 
gordeta. 182.000 kilometro 
ditu, berrikuspena eta IAT az-
terketa egin berri. Diesela da 
eta automatikoa Prezioa, 
13.500 euro. 659 33 33 92 
(Adela).

AZOKA TXIKIA

OSTIRALA, 21 	 GIL

LARUNBATA, 22 	 ACHA-ORBEA

IGANDEA, 23 		 ACHA-ORBEA

ASTELEHENA, 24 	 KNIESE

ASTEARTEA, 25 	 KNIESE

ASTEAZKENA, 26 	 DE MIGUEL

OSTEGUNA, 27 	 DE MIGUEL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Noriega 
Zaldua eta Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Nora Navarro, Aimar 
Hernandez, Gari Iraola, 
Axier Iraola, Eneko Sanchez 
eta Udane Guisado.

 

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: 
SS-513/93
ISSN: 1134-0053
Tirada: 8.300 ale

WWW.TXINTXARRI.EUS

KOMIKIA

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 

  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22

· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

SUDOKUA

OSTIRALA 21
LASARTE-ORIA Ekimena
Herritar talde batek, udaleko Gizarte 
Zerbitzuak sailaren laguntzarekin, 
txokolate jan eta bingo solidarioak 
aurrera eramango ditu. Edaria eta 
bizkotxoagatik euro bateko 
dohaintza egin beharko du 
bertaratzen den bakoitzak. 
Bildutako dirua haurren minbizia 
ikertzera bideratuko dute.
Okendo plaza, 16:00etatik 
21:00etara.

LASARTE-ORIA Ospakizuna
IX. Txerri Hiltzearen Jaia ospatuko 
dute. Aurreneko eguneko jarduerak 
hauek dira:
17:15ean, Huevecillos tailerra.
18:15ean, odolkiak egiten ikasteko 
saioa.
19:00etan, txerriboda ohiturari 
buruzko hitzaldia.
Extremadurako Etxea, 17:15ean.

LASARTE-ORIA Zinema
Lurdes Iriondo, ez gera alferrik pasako 
filma emango du Okendo Zinema 
Taldeak. Saioaren ostean bertaratu 
direnekin hitz egingo dute Inge 
Mendioroz Ibañez zuzendariak eta 
Idoia Garzes Aldazabal gidoigileak. 
Sarrerek 6 euro balio dute.
Kultur etxea, 20:00etan.

LARUNBATA 22
LASARTE-ORIA Ospakizuna
IX. Txerri Hiltzearen Jaia ospatuko 
dute. Bigarren eguneko jarduerak 
hauek dira:
09:30ean, ogi mamiak prestatzen 
hasiko dira.
10:00etan, perrunillak eta pattarra.
11:00etan, ogi mami dastaketa.
11:30ean, hestebeteak egiten 
ikasteko tailerra.
14:30ean, herri bazkaria.
16:00etan, karaokea.
Extremadurako Etxea, 09:30etik 
aurrera.

LASARTE-ORIA Topaketa
Scooter Club Euskadi duela 25 urte 
hasi zen motorzaleen rallyak 
antolatzen. Urtemuga berezi hori 
ospatzen ari da aurten eta egitaraua 
ixteko formatu txikiko topaketa 

aurrera eramango du. Hauek izango 
dira jarduerak:
09:30etik 10:30era, motorzaleei 
ongietorria, Okendo plazan.
11:00etatik 12:30era, Scooter Run 
ibilbidea, herrian eta inguruko 
udalerrietan barrena.
12:30etik 14:30era, motorren 
erakusketa eta sari banaketa, 
Okendon.
15:00etan, herri bazkaria, Okendon.
17:00etatik 18:00etara, 
helduentzako nahiz haurrentzako 
jokoak, Okendon.
Lasarte-Orian barrena,  
09:30ean hasita.

LASARTE-ORIA Literatura
Liburu Baby Kluba egitasmoaren 
saioa egingo dute. 0 eta 3 urte 
arteko ume eta familientzat.
Udal Liburutegia, 11:00etatik 
aurrera.

LASARTE-ORIA Literatura
Literatur lehiaketetako sariak 
banatuko dituzte.
Kultur etxeko hitzaldi aretoa, 
12:00etatik aurrera.

LASARTE-ORIA Bilera
Datorren urteko Sorgin Jaiak 
prestatzeko bilera irekia egingo 
dute. Herritarrak gonbidatu dituzte 
parte hartzera eta baita eragile 
horretako kide izatera ere.
Xirimiri elkartea, 12:00etan.

LASARTE-ORIA Kontzertua
Goiko Gela taldeak gospel 
emanaldia egingo du. Sarrerek 6 
euro balio dute.
Kultur etxea, 19:00etan.

IGANDEA 23
LASARTE-ORIA Ospakizuna
IX. Txerri Hiltzearen Jaia ospatuko 
dute. Hirugarren eguneko jarduerak 
hauek dira:
11:00etan, perrunillak, salda eta 
pattarra.
12:30ean, Redoble jota ikasteko 
tailerra.
14:30ean, herri bazkaria.
Extremadurako Etxea, 11:00etatik 
aurrera.

LASARTE-ORIA Dantza
Plaza Dantza egitasmoan parte 
hartzen ari diren lagunek 
azkenaldian entseatu dutena 
erakutsiko dute.
Okendo plaza, 12:00etan.

LASARTE-ORIA Musika
Santa Zezilia eguna, musikarien 
zaindariarena ospatuko dute Alboka 
Abesbatzako kideek.
12:30ean, San Pedro parrokiako 
mezan abestuko dute.
Amaitzean, Usurbilgo Artzabal 
jatetxera joango dira bazkaltzera.
San Pedro parrokia, 12:30ean.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Zinema
Inge Mendioroz Ibañez zuzendariaren eta Idoia Garzes Aldazabal gidoigilearen 
Lurdes Iriondo, ez gera alferrik pasako dokumentalaren bi pase egingo dituzte. 
Egileak aurrenekora bertaratuko dira, ikus-entzuleekin hitz egitera.
Gaur eta etzi, hilak 21 eta 23, 20:00etan eta 19:30ean, kultur etxean.

LASARTE-ORIA Zinema
Sablehortz kapitaina eta Greleko 
kondesa pelikula emango dute, 
haurrentzat. Sarrerak, 4 eurotan.
Kultur etxea, 17:00etan.

LASARTE-ORIA Zinema
Lurdes Iriondo, ez gera alferrik 
pasako dokumentala proiektatuko 
dute. Sarrerek 6 euro balio dute.
Kultur etxea, 19:30ean.

ASTELEHENA 24
LASARTE-ORIA Bertsolaritza
LH5eko ikasleek Bertso Garbitzailea 
emanaldia ikusiko dute, Imanol 
Lizardi II. Bertso Astearen barruan.
Kultur etxea, 15:15ean.

ASTEARTEA 25
LASARTE-ORIA Bertsolaritza
Imanol Lizardi II. Bertso Astearen 
harira antolatutako argazki 
erakusketa irekiko dute. Hilaren 
30era arte zabalik.
Jalgi, 10:00etatik 22:00etara.

LASARTE-ORIA Azaroak 25
Udalak antolatuta, elkarretaratzea 
egingo dute Emakumeen Aurkako 
Indarkeria Desagerrarazteko 
Nazioarteko Egunean.
Okendo plaza, 12:00etan.

LASARTE-ORIA Banaketa
Errigora egitasmoaren kanpainako 
kaxak partituko dituzte.
Ttakunenea, 17:00etatik 
20:00etara.

LASARTE-ORIA Musika
Santa Zezilia egunaren harira, 
kontzertua emango dute Udal 
Musika Eskolako ikasleek.
Kultur etxea, 18:30ean.

ASTEAZKENA 26
LASARTE-ORIA Banaketa
Errigora egitasmoaren kanpainako 
kaxak partituko dituzte.
Ttakunenea, 17:00etatik 
20:00etara.

LASARTE-ORIA Azaroak 25
Berdintasuna lantzeko bideoforuma 
egingo dute.
Biyak Bat egoitza, 17:30ean.

LASARTE-ORIA Azaroak 25
Berdintasunean irakurketarekin 
jolastuz saioa egingo dute, 6 eta 8 
urte arteko haurrekin.
Udal Liburutegia, 18:00etan.

OSTEGUNA 27
LASARTE-ORIA Azaroak 25
Azaroaren 25erako antolatutako 
egitarauaren barruan, Beldur Barik 
lehiaketako sariak emango dituzte.
Sexuen Elkarbizitzarako 
Emakumearen Zentroa, 17:30ean.

LASARTE-ORIA Bertsolaritza
Earra! bertso eskolakoek bertso-
poteoa egingo dute. Imanol Lizardi II. 
Bertso Astearen barruko ekimena da.
Erdigunean barrena, 18:30etik 
aurrera.

LASARTE-ORIA Hitzaldia
Munduaren egoerari buruzko 
solasaldia antolatu du Borobilean 
Elkarteak. Berria egunkariko 
kazetari Arantxa Elizegi eta 
nazioarteko analista Txente 
Rekondo gonbidatuko ditu.
Oriarte Landaberri institutua, 
19:00etan.

OSTIRALA 28
LASARTE-ORIA Azaroak 25
Ikus-entzunezko euskarriak. Esku 
hartze komunitarioko begiraleen 
eskutik, euskaraz.
Gaztelekua, 17:00etan.

LASARTE-ORIA Bertsolaritza
Imanol Lizardi II. Bertsolari Gazteen 
Sariketa egingo dute.
Mirentxu, 18:00etan.

LASARTE-ORIA Gastronomia
Aterpea elkartearen XI. Pintxo Bidea 
hasiko da. Bezeroek elaborazio 
goxoak dastatzeko aukera izango 
dute.
Parte hartuko duten ostalaritza 
establezimenduetan, 19:00etatik 
21:00etara.

LASARTE-ORIA Azaroak 25
Makelur antzerki taldeko kideek 
Taberna Paraíso antzezlanaren 
emanaldia egingo dute.
Kultur etxea, 19:30ean.

LARUNBATA 29
LASARTE-ORIA Jaialdia
Jalgune elkarteko lagunek euren 
"indar iturri" izan dena ospatuko 
dute: aniztasuna. Lagun ugarirekin 
partekatuko dute oholtza. Sarrera 
doakoa da baina gonbidapenak 
eskuratu beharko dituzte ekitaldira 
joan nahi dutenek.
Manuel Lekuona Kultur Etxea, 
18:00etan.



 2025 - 11 - 21 Ostirala

Powered by TCPDF (www.tcpdf.org)

http://www.tcpdf.org

